
Annotatsiya. Boshlang‘ich musiqa savodi, musiqiy asarlar ijodkorlari faoliyati, musiqa ijrochiligi, 

bastakorlar va kompozitorlar ijodini, o‘zbek cholg‘u asboblarini bilishni, mashhur o‘zbek xalq 

sozanda va xonandalar ijodiy faoliyati, musiqiy atama va iboralar, musiqa janrlari kabi mavzular 

asosida milliy musiqa madaniyatimizni o‘zlashtirishni nazarda tutadi. 

Kalit so’zlar: Musiqa, madaniyat, o’quv, fan, savod, faoliyat, kuylash. 

 

“Musiqa san’ati va madaniyati” o‘quv fanining mazmuniga bo‘lgan talablar nazariy va amaliy 

faoliyatlar majmuasidan tashkil topib, ular quyidagi mavzularni belgilaydi. 

Bu mavzular dars jarayonida quyidagi o‘quv faoliyatlarida nazariy va amaliy mashg‘ulotlar 

vositasida bajariladi. 

1.Musiqa tinglash 

2.Jamoa bo‘lib kuylash 

3.Musiqa savodi. 

4.Musiqa ijodkorligi. 

 Musiqa tinglash ta’lim mazmunining asosini tashkil etadi. Asarlarni kuylash, tinglash faoliyatlari 

vositasida o‘rganish bilan bir qatorda ritmik cholg‘uchilik, musiqali harakatlar, ijodkorlik 

faoliyatlari bilan har tomonlama o‘rganish va o‘zlashtirish, musiqiy tavsiflarni ifodalash 

imkoniyati yaratiladi. O‘zbek xalq musiqasi, o‘zbek bastakorlari va kompozitorlari musiqiy 

asarlaridan namunalar tinglanadi. 

Jamoa bo‘lib kuylash faoliyati o‘quvchilarning musiqiy qobiliyati xamda ijrochilik malakalarini 

rivojlantirish uchun zarurdir. Sinfda jamoa bo‘lib kuylash jarayonida o‘quvchi o‘z ovoz ijrosini 

boshqarishni, ustozlar ijrosini eshitib, kuzatishni hamda ular bilan bahamjihat jo‘rnavozlik 

qilishga intiladi. 

O‘zbek xalq qo‘shiqlari, o‘zbek bastakorlari va kompozitorlari qo‘shiqlari, jaxon va qardosh xalqlar 

kompozitorlari qo‘shiqlaridan namunalar kuylaydilar. 

Musiqa savodi barcha bilimlarni nazariy birlashtiruvchi faoliyat sifatida muhimdir. Darsdan qaysi 

faoliyat mashg‘uloti (tinglash, ijro etish, musiqiy harakatlar) bo‘lmasin, berilgan mavzudagi asar 

o‘rganiladi va uning xususiyatlari (janri, shakli, tuzilishi, ijrochiligi) haqida yangi tushunchalar 

hosil bo‘ladi. SHu bois, musiqa savodi faqatgina nota yozuvlarini o‘rganishdan iborat bo‘lmay, 

balki o‘quvchilarning umumiy musiqiy bilim saviyasini tarkib toptiruvchi umumiy 

bilim,tushunchalar majmuasini (ijrochiligi, xalq va bastakorlik musiqasi, ularning farqlari nota 

savodi) tashkil etadi. 

Musiqa savodida musiqiy atamalar, an’analar, templar (sur’at), alteratsiya belgilari, dinamik 

belgilar, musiqaning ifoda tili, oddiy musiqa shakllari va janrlari, major va minor ladi haqida 

tushuncha beradi. 

Musiqa tinglash yakkanavozlik va jo‘rnavozlikni ajrata bilish, ansambl va orkestr ijrosini farqlay 

bilish, sozlar va sozlar tembrini ajrata olish, musiqiy did va idrokni rivojlantirish. O‘zbek, qardosh 

va jahon xalqlari bastakorlari asarlaridan namunalar tinglash va boshqalar.   

Qo‘shiq ijrochiligi, so‘zlar ijrochiligi, raqs ijrochiligi, yakka va jamoa bo‘lib ijro etish, xalq va kasbiy 

musiqa bolalar kuy va qo‘shiqlari, ommaviy xalq kuy qo‘shiqlari, xalq sozanda va xonandalar 

ijodini bilish. Musiqaning ifodaviy tili: kuy, ritm-usul, sur’at, o‘lchov, registr, dinamik belgilar bilan 

tanishish. Major va minor ladlarini farqlay bilish. Oddiy musiqa shakllari: bir qismli, ikki qismli 

musiqa shakllari. Asosiy musiqiy faoliyat turlari: bastakor, kompozitor, ijrochi sozandalar ijodi 

bilan tanishish. Ijrochilar: ansambl, orkestr, xalq va professinal sozandalar ijrochiligi haqida 

tushunchaga ega bo‘lish. 

O‘quvchilar o‘zlashtirish kerak bo‘lgan bilimlar: 

- o‘tilgan asarning nomini bilish; 

- shoir va bastakorni farqini bilish; 

- musiqaning badiiy tavsifi (quvnoq, sho‘x, g‘amgin va v.b) ni bilish; 

- musiqaning tasviriy tavsifi (tabiat, o‘yin, ertak, hazil, o‘yinchoqlar obrazlari, kundalik hayot) 

haqida tushunchaga ega bo‘lish; 

- nota chizig‘i, skripka kaliti, takt chizig‘i, etti tovush nomini bilish; 

- musiqiy ifoda tavsifiga qarab ijro tiplari sust, sekin, o‘rta va tez suratlarda ijro etilishini 

bilish; 

- kuyga tavsif berish (sekin, tez, sakramali) va unda nima ifodalanganligini bilish; 

- xalq cholg‘u asboblaridan doyra, rubob, nog‘ora, karnay bilan tanishish. 

Xulosa qilib shuni aytish mumkin: qo‘shiq o‘rgatishning o‘ziga xos xususiyatlari bor. Bu 

xususiyatlar avvalo o‘quvchilarning ayrimlari bog‘chadan maktabga kelishi va boshqa bir qismi 

bog‘chada bo‘lmay maktabga kelishi bilan bog‘liq. Bog‘chadan kelgan bolalar odatda ancha faol va 

harakatchan bo‘ladilar. Musiqiy imkoniyatlar, qobiliyatlar va didlar ham har xil bo‘lishi mumkin. 

Bular bilan musiqa mashg‘ulotlarini o‘tkazishda kamchiliklarni aytib, uyaltirmasdan xar xil 

rag‘batlantirish usullarini qo‘llash va har bir bolaga alohida (individual) yondoshish asosida 

pedagogik muloqot qilish va pedagogik ta’sir o‘tkazish mumkin. 

